
(Kontinye li nan do lèt la) 

MEMORANDUM 
 

POU : Paran elèv ki gen sèvis transpò Otobis lekòl Atlantic ak lòt konpayi ki afilye avèk 
Atlantic   

 
SOTI NAN BIWO :Alexandra Robinson, Direktris egzekitif, Office of Pupil Transportation (OPT) 
 
DAT : 17 desanm 2013 
  
SIJÈ : Mwayen transpò pou elèv lè pa gen Kontra pou Sèvis Otobis avèk Atlantic, 

Amboy, Staten Island Bus, ak Atlantic Queens Bus    
  

 
N ap voye memo sa a ba w pou fè w konnen ke Atlantic Bus Company ak konpayi ki afilye avèk li 
yo (Amboy, Staten Island Bus, ak Atlantic Queens Bus) aplike pou pwoteksyon fayit.  Konpayi sa 
yo enfòme Depatman Edikasyon Department of Education (DOE) ke yo p ap ofri pitit ou a 
mwayen transpò lè lekòl rekòmanse apre Vakans Ivè 2 janvye 2014.    
 
N ap travay seryezman pou garanti nou rive jwenn lòt mwayen transpò pou pitit ou a 2 janvye 
2014.  Nan lèt sa a nou eksplike w sa oumenm ak pitit ou bezwen konnen pou vin lekòl 2 janvye 
2014 ak lòt jou ki swiv yo. 
 
Men jan pitit ou a ka ale lekòl 
 

1. Yon lòt Konpayi Otobis.  N ap travay pou fè aranjman pou lòt konpayi fè wout kote 
Atlantic ap ofri sèvis.  Nou espere ke nouvo konpayi yo ap aksepte fè wout sa yo.   
 

2. MetroCards espesyal.  Si nou pa kapab jwenn yon nouvo konpayi pou mennen pitit ou 
lekòl nan otobis, n ap ofri MetroCard espesyal pou elèv ; paran elèv nan klas Matènèl 
jiska klas 6yèm grade ka resevwa MetroCard tou si yo mande.  Si nou bezwen itilize kat 
sa yo, y ap distribiye yo nan lekòl pitit ou ye a 2 janvye 2014.  Sa vle di ke paran ap 
responsab pou aranjman pou transpò pitit yo ale lekòl 2 janvye 2014. 

 
3. Ranbousman.  Pou elèv ki resevwa sèvis otobis Edikasyon espesyal, si elèv la pa ka pran 

otobis oswa tren, paran yo ka soumèt yon reklamasyon pou ranbousman pou aranjman 
yo fè pou mwayen transpò prive.  Yo ka ranbouse paran elèv ki gen andikap si yo itilize 
pou transpò pitit yo pwòp vwati yo, car services, taksi oswa Access-A-Ride.  Paran ap 
bezwen soumèt rapò sou kantite mileage yo itilize oswa resi orijinal pou depans yo fè.  

N ap afiche sou sit wèb OPT a Fòm ak ransèyman sou fason pou soumèt reklamasyon 
sa yo.  Ou ka vle kòmanse konnen founisè sèvis yo alavans. 

 
Kouman pou toujou enfòme w 
 

1. Paran dwe kòmanse tcheke regilyèman sit wèb OPT a nan 
http://schools.nyc.gov/Offices/Transportation/default.htm apati Vandredi, 27 
desanm, pou nouvo enfòmasyon konsènan sèvis otobis pou pitit yo.  Tanpri chèche wè 
ti kare ki gen tit "Operations Update." 
 

2. Paran ka telefone tou 311 oswa liy sèvis OPT pou kliyan nan (718) 392-8855. 
 

3. N ap telefone fanmi tout elèv ki resevwa sèvis Otobis Edikasyon espesyal pou bay yo 
enfòmasyon sou nouvo founisè otobis anvan 2 janvye 2014. 
 

 
Nou konprann anksyete ak dezagreman sitiyasyon sa a ka pote pou ou.  Nou apresye sipò w. 
 
 
 
kopi pou:   Kathleen Grimm 
                    Kevin Moran 
                    Eric Goldstein 

